
REMEMBRANÇO

O, MA MAIRE!

Afourtisse,
que desempièi lou matin malastrous
ounte de mas mans tremoulantos
pluguère per l’eternita
tous ièls douces,
ai pas demoura un jour entiè
sans que mous pensas siegou vengus
s’abriga
dins ta remembranço sacrado.
Oc! mairo bono, e tant bono,...

toujour aqui davans mous ièls,
m’imagine, devigne, vese,
e sènte e n’en trefoulisse,
que toun amo delicado,
e que tus saviés inmourtalo,
voulastrejo sèmpre arderouso à moun entour
coumo un parpaiou vigilènt escoundu
qu’assousto e aparo dau Maufatan
moun fougau per tus benesi.

Es dins las niues, subre-tout,
quand me quito la som pesudo,
e que lou Reveiun despietous
bouto lou Malas dins moun sicap, —
es dins aquelos longos ouros desanados
que toun retrat sujetiéu vèn se miraia
dins mous grands ièls duberts,
au mitan de l’escuresino.




